Татарстан Республикасы Балтач районы 
катнаш төрдәге Карадуван балалар бакчасы тәрбиячесе
 Галимова Эльмира Гаптельшәкүр кызы
Уртанчылар төркемендә математика һәм сөйләм теле буенча интегральләшкән белем бирү эшчәнлеге
Максат:

· Табигатькә мәхәббәт тәрбияләү.

· Балаларга әкиятнең эчтәлеген картиналар ярдәмендә сөйләргә өйрәтү. Әкиятнең эчтәлеге буенча куелган гади сорауларга гади җөмләләр белән җавап бирү сәләтен үстерү.

· Геометрик фигураларның төсен, формасын танырга өйрәтүне дәвам итү һәм сәнгатьле төзүгә кызыксыну уяту.
· Хәтерне, логик фикерләүне, сөйләм телен үстерү.

Материал: фланеграф, төрле төстәге геометрик фигуралар.

Интеграция: аралашу, танып белү, социальләшү.

Тарату материалы: фотосурәтләр.

Сүзлек өстендә эшләү: овал.
Дәрес барышы:

(балалар ишек янында ярым түгәрәктә басып торалар)
Тәрбияче:
· Балалар, мин сезгә бер табышмак әйтәм. Җавабын тапсагыз, без шул урынга сәяхәткә барырбыз.

Табышмак: 
Язын ямь бирә, 
Җәй салкын бирә, 

Көзен тәм бирә, 

Кышын тун бирә. (Урман) 
Җәй киенә, кыш чишенеп ташлый. (Урман)
Тәрбияче:
· Дөрес, бу урман (слайдта урман ачыла). Менә урманга килеп тә җиттек. Әйдегез, хәзер урындыкларга утырыйк (балалар ярым түгәрәк урындыкларга утыралар). 
· Балалар, урманда нәрсәләр үсә? (3-4 бала: каен, чыршы, җиләк, гөмбәләр, чәчәкләр – балалар нәрсәне атыйлар, слайдта шул рәсем чыга).

· Нинди җәнлекләр яши? (3-4 бала: куян, аю, керпе, төлке, бүре – балалар нәрсәне атыйлар слайдта шул рәсем чыга).

· Карагыз, балалар, урман сезгә ошадымы? Хәзер без менә шушы геометрик фигуралардан урманны төзибез (геометрик фигураларны күрсәтәм, өстәл өстендә таратып куям) (өчпомак күрсәтәм).
· Балалар, бу нинди фигура? 

· Дөрес, өчпочмак. Өчпочмак монда ничәү? Нинди алар? (зур, кечкенә, уртача). Сез ничек уйлысыз, өчпочмак кулланып нинди агач ясап була? Гүзәл, чык әле монда, ясап кара әле. Нинди төстә өчпочмаклар? (яшел). Аска кайсы өчпочмакны урнашатырабыз? Дөрес, чөнки чыршының асты киң, зур була, ә аннары ниндине куябыз? (уртача). Дөрес, ә иң өскә нинди өчпочмакны куябыз? (кечкенә). Дөрес, булдырдың, Гүзәл. Менә нинди матур чыршы булып чыкты. 
· Тагын нинди агачны геометрик фигурадан ясап була. Бу нинди фигура? (озынча түгәрәк). Дөрес, ә бу? (туры почмак). Озынча түгәрәк һәм турыпочмак кулланып нинди агачлар ясап була? Эмиль, чык әле, әйдә ясап карыйк әле. (каен). Дөрес, молодец.
· Монда тагын нинди фигуралар калды. Карыйк, әле (ике озынча түгәрәк). Менә бу геометрик фигурадан нәрсә тезеп була? Нәрсәгә охшаган, сез ничек уйлыйсыз? Менә гөмбәне чыршы астына урнаштырабыз. 

· Ә бу нинди фигуралар? (түгәрәкләр). Алардан нәрсә ясап була, урманда тагын нәрсәләр үсә? (чәчәкләр). Нинди чәчәкләр? Бу нинди түгәрәк? (зур) нинди төстә? (Сары). Ә бу түгәрәкләр нинди? (кечкенә). Нинди төстә? (ак). Нинди чәчәккә охшаган? (ромашка). Дөрес, ромашканы каен астында урнаштырабыз.
· Балалар, бу геометрик фигура нәрсәгә охшаган? (юлга) Юл нинди фигурадан? (туры почмак).
· Ул безне кечкенә генә өйгә алып бара.

· Өйне нинди фигуралардан төзербез? (өчпочмак, квадрат). Рәзил, чыгып өйне ясап куй әле.

· Бу өйдә әби белән бабай яшәгән. Әби “йомры күмәч” пешергән һәм ул менә шушы юлдан тәгәрәп киткән. Әйдәгез, әкиятне искә төшереп алыйк әле.
Борын-борын заманда яшәгән ди бер өйдә әби белән бабай. Аларның балалары булмаган. Бер вакыт бабай әйткән әбигә. 

· Әби, безнең амбарда әзрәк он бар, шунан йомры күмәч пешереп ал әле.

Әби булган оннан камыр баскан, йомры күмәч әвәләгән һәм мичкә тыккан. Йомры күмәч кызарып пешкән, аны суытырга тәрәзә төбенә куйган. Йомры күмәч яткан-яткан да, аның тәгәрәп китәсе килгән һәм тәгәрәп капка төбенә килгән дә, чыгып урманга тәгәрәп килеп җиткән. Урманда аңа куян очраган. (балалар белән бергә җырны әйтәбез)
Мин күмәч, йомры күмәч,

Мин әбидән дә качтым,

Мин бабайдан да качтым,

Мин куяннан да качам.

Тәгәрәп киткән. Тәгәри торгач йомры күмәчкә аю очраган. Аңа да җырын җырлаган.

Мин күмәч, йомры күмәч,

Мин әбидән дә качтым,

Мин бабайдан да качтым,

Мин куяннан да качтым,

Синнән дә аюкай качам.

Һәм тәгәрәп киткән. Тәгәри торгач йомры күмәчкә бүре очраган. Аңа да җырын җырлаган.

Мин күмәч, йомры күмәч,

Мин әбидән дә качтым,

Мин бабайдан да качтым,

Мин куяннан да качтым,

Мин аюдан да качтым,

Синнән дә бүре качам.

Һәм тәгәрәп киткән. Тәгәри торгач йомры күмәчкә төлке очраган. Аңа да җырын җырлаган.

Мин күмәч, йомры күмәч,

Мин әбидән дә качтым,

Мин бабайдан да качтым,

Мин куяннан да качтым,

Мин аюдан да качтым,

Мин бүредән качтым, 
Синнән дә төлке качам.

Ләкин төлке хәйләкәр булып чыга:
· Һай, йомры күмәч, мин бит карт инде. Минем колакларым ишетми, утыр әле минем борынга, тагын җырла шул матур җырыңны.

Йомры күмәч төлкенең сүзләренә ышанган һәм төлкенең борынына сикереп утырган. Йомры күмәчнең сикереп менүе булган, төлке авызын зур ачып ашап та бетергән йомры күмәчне.
Тәрбияче:

· Яхшы, балалар. Менә әкиятне искә алдык. Ә хәзер ял итеп алыйк әле.

Физкульминутка.

Төлке килгән урманнан
Ерак диеп тормаган.
Уйный балалар белән,
Койрыгын да боргалый,
Әйләнгәләп тә карый.
Сөенәләр балалар,
Бергәләп кул чабалар. (балалар утыралар)
· Карагыз әле, балалар, без әкият сөйләгәндә безгә тылсымлы тартма биреп киткәннәр.
· Карагыз әле, монда рәсемнәр (өстәл өстенә таратам). Алар кайсы әкияттән? (“Йомры күмәч”, “Шалкан”)
· Без кайсы әкиятне искә төшердек? (“Йомры күмәч”) 

· Без хәзер тылсымчылар булабыз. Ә сез тылсымчыларның кем икәнен беләсезме? Алар әкият сөйләүчеләр. Менә без хәзер әкиятне сөйлибез (һәр бала рәсемне ала. Шул рәсемне карап үзе рәсемгә карап сөйләп бирә, ә рәсемне тактага куеп бара).
Йомгаклау
· Балалар, бүгенге дәрестә сезгә ниләр ошады? (балалар җавап бирәләр)
